
  

  

     Халык        
    авыз 
иҗаты



 Халык авыз иҗаты əсəрлəре:
1.Бишек җырлары
2.Такмаклар
3.Такмазалар
4.Санамышлар
5.Табышмаклар
6.Мəкальлəр
7.Əкиятлəр
8.Мəсəллəр
9.Тизəйткечлəр
10.Мəзəклəр



          Кайбер əкиятлəрнең,табышмак,
 җыр, такмак, санамыш, мəзəк, бишек 
җырларының авторы бер генə кеше 
түгел, ə бик күп кешелəр була. Андый 
əсəрлəрне халык иҗаты дилəр. Бу 
əсəрлəр бик борынгы чорлардан ук 
телдəн телгə күчеп килгəн, шуңа күрə 
аларны халык авыз иҗаты дип тə 
йөртəлəр.



       Мəкаль – халыкның тормыш 
тəҗрибəсен туплаган кыска, 
тирəн мəгънəле төгəл җөмлəлəр 
ул.     

       Мəкальнең төп мəгънəсе 
“сөйлəп,əйтеп бирү”дигəнне 
аңлата.Төп максаты – фикер 
əйтү.



Мəкальлəр
Тəн биргəн дə ана,

Сөт биргəн дə ана,

Тел биргəн дə ана,

Көй биргəн дə ана.

Ата –анаң чын дустың,

Дус – ишлəрең юлдашың.



 Бишек  -яшь баланы тирбəтеп 
йоклату өчен махсус җайланып 
эшлəнгəн асылмалы ятак яки 
йоклату урыны.



   Бишек җыры - бишектəге 
баланы тирбəтеп 
йоклатканда, юатканда 
җырлана торган җыр.



       Бишек җыры.

 Əлли – бəлли бəүкəем,

Җан йөрəгем, нəнкəем,

Рəхəт кенə тынычлап
Йоклап китəр бəбкəем...



 

Бишек җырлары.
 Əлли – бəлли итəр бу,
Йокыларга китəр бу.
Бəү – бəү итеп,күз йомып
Изрəп кенə китəр бу.
Алма кебек тəгəрəп
Үсеп буйга җитəр бу,
Абыйлары артыннан 
Мəктəплəргə китəр бу.
Мəктəплəрдə укыгач,
Галим булып җитəр бу.



       Тел шомарткычлар – авазларны дөрес 
əйтер өчен кулланыла торган шигъри 
əсəрлəр.

               Карамага карама
- Карама, карама,карамага карама,

- Карамага карасаң, ике күзең карала.

    ( карама – ясень)



Такмаклар – бию өчен яки күңел ачу өчен 
əйтелə торган халык иҗаты əсəрлəре.

 Бие,бие,бие əле,                   

Биегəнең юк əле;

Сине матур бии дилəр,

Биетеп карыйк əле.

Челтəр икəн якасы,

Бигрəк матур тəңкəсе;

Аккош микəн,былбыл микəн
Моны үстергəн əнкəсе.



       Санамышлар – кайбер 
уенны башлап җибəргəндə 
балалар арасында əйтелə 
торган үзенə бер төр тезем 
сүзлəр.



 Санамыш.

          Кура җилəк
Бер  чилəк, ике чилəк,

Өч чилəк, дүрт чилəк,

Биш чилəк,алты чилəк,

Җиде чилəк,сигез чилəк,

Тугыз чилəк – кура җилəк!



           Табышмак – зиһен 
ачкычы

     Төп мəгънəсен  уйлап 
белергə кирəк булган нəфис 
сүзне табышмак дилəр.



Җире ак,

Орлыгы кара,

Кул белəн чəчəлəр,

Авыз белəн җыялар.



Агач түгел – яфраклы,

Күлмəк түгел – тегелгəн,

Кеше түгел – сөйли,

Нəрсə ул?



         Мəзəк – күңел ачкычы
                Саф  һавада йөри
- Алсу, нигə дəресеңне əзерлəмəдең?

- Ут юк иде.

- Ə телевизор карадыңмы соң?

- Аны бит мин караңгыда карадым.


